Commentari didactic
Cun scriver la brev vesan ils affons tgei ch’els han e survegnan tut dad in’amicezia. Els vegnan cunscients dil fatg ch’ina buna amicezia lai sesentir ins bein e san ussa semussar engrazieivels a lur amitg(a)s. Els emprendan ch’ins sto magari era investar enzatgei en ina amicezia e ch’ins sa buca adina mo prender. Els vesan era ch’ei s’auda d’esser aviarts in cun l’auter per possibilitar ina buna amicezia. Aschia san els criticar sco era emprender da supportar critica.

L’historia muossa en moda zuppada co ils animals ed era la natira piteschan magari pervia da nus carstgauns. Perquei ei il text fetg adattaus per discuorer cun ils affons dalla natira e far attents els a caussas ch’era els san far per proteger la natira.

